
Dikjarazzjoni bil-miktub dwar il-projbizzjoni fuq il-bejgħ ta' ġugarelli armi lill-minuri

Il-Parlament Ewropew,

– wara li kkunsidra l-Artikolu116 tar-Regoli ta' Proċedura tiegħu,

A. jikkunsidra li fil-passat id-deputati Ewropej diġà għamlu dikjarazzjonijiet kontra t-
tixrid u l-bejgħ ta' ġugarelli simili għal armi tal-gwerra,

B. jikkunsidra li l-ġugarelli armi jmorru ferm kontra l-edukazzjoni tal-minuri għaliex l-għan 
tagħhom huwa logħob kkaratterizzat minn aġir aggressiv u vjolenti,

C. jikkunsidra li f'ħafna Stati teżisti lakuna leġiżlattiva rigward l-istrumenti li jaħdmu bl-
arja kompressata b'saħħa akbar minn dik ta' ġugarell imma anqas minn 7.5 joule, li fil-
fatt tippermetti l-inklużjoni fl-istess kategorija ta' mudelli kważi identiċi ta' armi veri,

D. jikkunsidra li l-bejgħ tal-ġugarelli li huma ripproduzzjoni ta' armi tat-Tieni Gwerra 
Dinjija diġà huwa projbit f'xi Stati;

E. jikkunsidra xieraq li jiġu żviluppati metodi u taħriġ edukattivi rigward l-attivitajiet 
rikreattivi tal-minuri u ta' attenzzjoni għall-edukazzjoni tal-ġenerazzjonijiet tal-futur, 

1. jistieden lill-Kummissjoni sabiex tniedi proċess ta' armonizzazzjoni tal-liġijiet fis-seħħ 
fl-Istati Membri li jipprojbixxu l-bejgħ ta' ġugarelli armi lill-minuri;

2. jistieden lill-Kummissjoni u lill-Istati Membri sabiex jippromwovu l-iżvilupp ta' 
programmi speċifiċi li jedukaw il-minuri favur il-paċi, il-fratellanza u l-ħbiberija;

3. jistieden lill-Kummissjoni sabiex fl-abbozz ta' baġit ta' l-2008 tinkludi finanzjament ad 
hoc għall-programmi ta' edukazzjoni favur il-paċi;

4. jagħti istruzzjonijiet lill-President tiegħu biex jgħaddi din id-dikjarazzjoni, flimkien 
ma' l-ismijiet u l-firmatarji, lill-gvernijiet u lill-Parlamenti ta' l-Istati Nazzjonali.


